
MINUTI

Il-Minuti ta’ Laqgħa Nru 23 li saret nhar l-Erbgħa, 5 ta’ Mejju 2021 ġew ikkonfermati.

AFFARIJIET OĦRA

IĊ-CHAIRPERSON (Onor. Silvio Parnis): L-Onor. David Agius.

ONOR. DAVID AGIUS: Sur President, kif taf il-Kumitat Permanenti dwar l-Affarijiet Soċjali u l-Kumitat Permanenti dwar l-Affarijiet tal-Familja kien tkellem dwar riċerka li għandha ssir fuq l-awtiżmu u l-ADHD. Min-naħa tiegħi ħassejt li kelli nagħmel mistoqsija parlamentari lill-Ispeaker tal-Kamra u fil-fatt staqsejtu hekk: 

“Jista’ l-Ispeaker jgħid jekk hemmx xi forma jew oħra ta’ ftehim mal-Università ta’ Malta biex fuq talba ta’ xi Kumitat permenanti jsir studju u/jew riċerka fuq suġġett li l-Kumitat iħoss il-ħtieġa li ssir riċerka dwaru f’pajjiżna?”  

Min-naħa tiegħu l-Ispeaker weġibni - u nieħu pjaċir li wieġeb b’dan il-mod - hekk: 

“Is-Sedja tixtieq tinforma lill-Onor. Membru li hija favur kull inizjattiva li tgħin lill-Kamra u lill-Kumitati biex jaqdu aħjar il-funzjonijiet tagħhom. Hawnhekk is-Sedja tirreferi għal-laqgħa konġunta tal-21 ta’ April 2021 tal-Kumitat Permanenti dwar l-Affarijiet Soċjali u l-Kumitat Permanenti dwar l-Affarijiet tal-Familja fejn ġiet diskussa proposta mill-Faculty for Social Wellbeing tal-Università ta’ Malta biex isir studju dwar l-awtiżmu f’Malta. Fil-fatt is-Sedja, wara li ġiet mgħoddija lilha din il-proposta, iltaqgħet ma’ min imexxi din il-fakultà u laħqet ftehim biex il-Parlament jikkummissjona dan ix-xogħol.”

Din hija xi ħaġa pożittiva ħafna u nixtieq li dan il-Kumitat jieħu nota. Għaldaqstant nirringrazzja lill-Ispeaker dwarha.

“Apparti minn hekk ġie maqbul ukoll li fix-xogħol tar-riċerka, jiġu involuti wkoll research analysts tal-Parlament sabiex filwaqt li l-istess Parlament ikun jista’ jikkontribwixxi għal dan l-istudju, dan l-eżerċizzju jservi bħala esperjenza għall-istess uffiċjali tal-Parlament.”. 

Xi ħaġa li hija pożittiva u naħseb li hija idea tajba wkoll. Jien favur din l-idea.

“Ġiet diskussa wkoll il-possibilità li din il-kollaborazzjoni tiġi estiża f’oqsma u setturi oħra li jiġu trattati mill-Kumitati tal-Kamra.”

Mela għada pitgħada din l-idea tista’ titkompla f’kumitati oħra ta’ dan il-Parlament. 

“Irid jingħad ukoll li l-kollaborazzjoni mal-Università ilha li bdiet numru ta’ snin bl-iżvilupp ta’ sistemi mill-Faculty of Informartion and Communication Technology bil-għan li jiġi faċilitat ix-xogħol parlamentari, fosthom dak tal-mistoqsijiet parlamentari kif ukoll bl-iżvilupp ta’ app li pprovdiet aġġornament kontinwu tal-attivitajiet parlamentari li kienu għaddejjin waqt il-presidenza Maltija tal-Kunsill tal-Unjoni Ewropea. Ma’ din l-istess fakultà, bħalissa qiegħda wkoll tiġi mistħarrġa l-possibilità li l-Università tiżviluppa sistema konnessa mal-immanniġġar ta’ dokumenti u data kemm fir-rigward tal-amministrazzjoni ġenerali kif ukoll f’dak li għandu x’jaqsam mal-arkivji tal-Parlament.”

Mela dik hija r-risposta sħiħa li ngħatajna mill-Ispeaker u nixtieq inpoġġiha fuq il-Mejda tal-Kumitat. Għaldaqstant inti, Sur President, flimkien magħna l-Membri ta’ dan il-Kumitat, għandna nsibu ġurnata sabiex niltaqgħu mal-Ispeaker ħalli nkunu nistgħu nibdew u naraw x’hemm bżonn li jsir. Naraw jekk hemmx bżonn li nagħmlu kuntratt, minn meta se jibda dan il-proġett u kemm se jdum. Ladarba għandna din ir-risposta we take it up ħalli nkunu nistgħu nibdew din ir-riċerka importanti f’pajjiżna għall-ADHD u għall-awtiżmu.

IĊ-CHAIRPERSON: Tajjeb. Nagħmlu hekk. Hemm aktar mistoqsijiet fuq dan is-suġġett? (Onor. Membri: Le) Mela ngħaddu għad-diskussjoni tal-lum.


DISKUSSJONI DWAR IL-POLITIKA NAZZJONALI DWAR ID-DROGA – KONTINWAZZJONI

IĊ-CHAIRPERSON: Għad-diskussjoni tal-lum għandna magħna lil Dr Anton Grech u lil Dr George Grech, Dr Nigel Camilleri u Dr Aloisia Camilleri mill-Maltese Association of Psychiatry. Insejjaħ lil Dr Anton Grech, sabiex jingħaqad magħna u jressqilna l-preżentazzjoni tiegħu. 

DR ANTON GRECH (Clinical Chairman (Psychiatry), Department of Psychiatry within the Ministry of Health): Sur President, jiena psikjatra, Clinical Chairman tas-Servizzi tas-Saħħa Mentali tal-Gvern, Chairman tal-Fondazzjoni Kenn għal Saħħtek, li titratta l-eating disorders u senior lecturer fl-Università ta’ Malta. Imma hawnhekk se nitkellem bħala psikjatra kliniku. Jien naf li bħalissa għaddejjin id-diskussjonijiet fuq id-droga u x’policies għandna nieħdu. U nixtieq nitkellem bħala psikjatra biex ngħid x’inhi r-relazzjoni bejn mard mentali u l-użu tas-sustanzi, ħalli meta intom il-leġiżlaturi tkunu qegħdin tieħdu ċerti deċiżjonijiet, iżżommu dan f’moħħkom. 

L-impressjoni li ħafna drabi nieħu - forsi anke mill-mod ta’ kif inhuma s-servizzi Malta, li huma separati – hi li ħafna jaħsbu li l-problemi tad-droga huma għalihom u l-problemi tas-saħħa mentali huma għalihom. Imma fil-fatt dawn għandhom x’jaqsmu ma’ xulxin ħafna kif se nispjega hawnhekk. Se nitkellem dwar dawk li huma d-dual diagnosis, u minħabba d-dibattitu li għaddej bħalissa, se nitkellem ukoll fuq il-kannabis. Il-kelma “dual diagnosis” tintuża ħafna fil-psikjatrija għal dawk in-nies li jkollhom kemm problema ta’ saħħa mentali, bħad-dipressjoni, schizophrenia u ansjetà kif ukoll għal dawk in-nies li għandhom problema ta’ użu ta’ sostanzi. Għalhekk dual għax tnejn. 

Din hija problema komuni ħafna. Fil-fatt jekk xi ħadd għandu problema ta’ saħħa mentali, bħad-dipressjoni, eċċ, għandu darbtejn iktar ċans minn ħaddieħor li jkollu problema ta’ sustanzi. Kull min juża s-sustanzi, kważi kulħadd, għandu problema ta’ saħħa mentali. Aħna narawha f’xogħolna ġol-Isptar Monte Karmeli u kullimkien, fejn ħafna drabi dawn jippreżentaw ruħhom bħala ħaġa waħda u mhumiex affarijiet separati. Għalfejn huma daqshekk komuni flimkien? Minħabba żewġ affarijiet; minħabba dik li jgħidulha self treatment u minħabba l-konsegwenzi mentali li jġibu s-sustanzi. Allura qisek għandek two way; min għandu problemi ta’ saħħa mentali għandu iktar ċans li juża s-sustanzi għal self treatment u min qatt ma kellu problemi ta’ saħħa mentali u jieħu s-sustanzi, għandu iktar ċans li jaqbduh problemi ta’ saħħa mentali. 

Meta ngħidu self treatment għaliex ħafna jieħdu s-sustanzi għal sintomi bħal ansjetà jew jieħdu l-alkoħol biex inaqqsu l-ansjetà. Fil-fatt hemm dik li jgħidulha social phobia jew social anxiety; fejn wieħed jiddejjaq ħafna meta jkunu qed iħarsu lejh in-nies, eċċ. u allura hawn min jixrob l-alkoħol biex jikkalma f’dawn iċ-ċirkostanzi. Fin-nisa ta’ mezza età l-iktar problema komuni ta’ dipendenza fuq l-alkoħol hija minħabba din is-social anxiety. Allura dak li jkun jibda juża l-alkoħol biex jikkalma lilu nnifsu u jispiċċa jiġi addicted. Pereżempju, jekk xi ħadd ikun depressed u jieħu l-eroina, sfortunatament sa ċertu punt dak il-ħin tagħtih feeling tajjeb ħafna u jinsa d-dipressjoni. Allura jekk għandek id-dipressjoni iktar għandek ċans li jekk ħadt l-eroina se terġa’ toħodha u tispiċċa tiġi addicted għaliha. U għalhekk dik jgħidulha self treatment. 

Però anke jekk ħadd qatt ma kellu problemi ta’ saħħa mentali u jieħu s-sustanzi, dawn jistgħu jikkawżalek il-problemi. Pereżempju, il-kokaina ġġib ħafna aġitazzjoni, l-istimulanti jistgħu jġibu l-psikożi, l-istess is-sustanzi filwaqt li s-sustanzi sintetiċi, li qed naraw ħafna minnhom bħalissa, sfortunatament iġibu psikożi kerha u tispiċċa l-isptar bihom. Allura jekk għandek problemi ta’ saħħa mentali iktar għandek ċans li tuża d-droga u/jew jekk tuża d-droga, dawn se jġibulek il-problemi huma. Għalhekk għedt li jeżistu ħafna ma’ xulxin.

Se niffoka ftit fuq il-kannabis minħabba li għaddejja d-diskussjoni fuqha bħalissa u se nsemmi xi riċerka. Meta ngħidu kannabis tajjeb li ngħidu li l-kannabis fiha madwar 400 kimika ġo fiha u li dawn ivarjaw ħafna minn pjanta għal pjanta! Dik irridu nżommuha f’moħħna. L-iktar żewġ partijiet komuni fil-kannabis huma t-THC u s-CBD. Sfortunatament ħafna affarijiet li jingħadu fuq il-kannabis ikunu biss fuq is-CBD, li hija parti mill-kannabis u mhux il-parti kollha. Meta wieħed jieħu l-kannabis hemm diversi effetti li jista’ iħoss. Dak il-ħin taf tirrilassak, tista’ taqbdek paranoia, tista’ tibda tidħak ħafna, tista’ iżżidlek l-aptit u tista’ tagħtik ċerta ewforija. Mhux kulħadd iħoss l-istess affarijiet. 

Tisma’ ħafna nies jgħidu li l-kannabis ma taffettwahomx ħażin jew inkella ma taffettwahomx b’dak il-mod. Imma bħal kull sustanza oħra, il-kannabis taffettwa lil kulħadd b’mod differenti. Jiddependi x’metaboliżmu jkollok, x’piż għandek, l-età tiegħek, kemm tieħu; x’tip tieħu għax hawn ħafna tipi differenti, kif teħodha u x’esperjenzi kellek qabel bdejt tużaha għax jiddependi wkoll jekk tużax sustanzi oħra. Fil-fatt ħafna minn dawk li jabbużaw minn sustanzi rari jkunu jużaw sustanza waħda biss. Ġeneralment jużaw iktar minn sustanza waħda. 

Tajjeb li nsemmi li l-moħħ ta’ bniedem jibqa’ jiżviluppa sa madwar 25 sena. L-effetti li jagħmlu s-sustanzi fuq il-moħħ huma negattivi. U min għandu inqas minn 25 sena se taffettwah iktar. F’din l-islide tistgħu taraw ritratti tal-moħħ. Fejn qed tarawh qisu qiegħed jixgħel aħmar, dawk huma kollha żoni li taffettwahom il-kannabis. Jiġifieri kif qed taraw kważi taffettwa l-moħħ kollu. 

ONOR. DAVID AGIUS: Minkejja li dak li jkun ikollu iktar minn 25 sena?

DR ANTON GRECH: Iva. Il-kannabis taffettwa lil kulħadd imma jekk ikollok inqas minn 25 sena, peress li l-moħħ għadu jiżviluppa, tista’ tagħmel iktar ħsara għax tkun qiegħda taffettwa lill-moħħ li qiegħed jiżviluppa.

ONOR. DAVID AGIUS: Jekk ngħidu ta’ 21 sena?

DR ANTON GRECH: 25 sena hija l-medja. Ħadd ma jiżviluppa moħħu b’mod sħiħ ta’ 25 sena.

ONOR. DAVID AGIUS: Ta’ 21 sena jkun fadallu persentaġġ qawwi?

DR ANTON GRECH: Le. Mainly ikun żviluppa imma jkun fadallu xorta waħda. 

ONOR. DAVID AGIUS: Imma 25 sena nkunu ċerti?

DR ANTON GRECH: Iva.

ONOR. MARIA DEGUARA: Jekk ikollok persuna li bdiet tieħu l-kannabis fl-età ta’ bejn 35 u 40 sena, anke jekk qatt ma tkun ħaditha qabel, u tibda teħodha b’ammonti regolari, xorta tista’ tagħmlilha l-ħsara fil-moħħ. Din tista’ tkun xi ħaġa li veru tkun ovvja u tinduna meta inti tkun taf lill-persuna u tkun qiegħed tiddiskuti magħha.  

DR ANTON GRECH: Hawnhekk għandek l-effetti immedjati, però l-effetti fit-tul, l-ewwel nett tista’ taffettwa lil dak li jkun fil-kapaċità tiegħu li jagħmel complex tasks, li jitgħallem, taffettwalu l-memorja, il-kapaċità li jieħu deċiżjoni u l-attenzjoni. Però l-iktar li jinkwetana hu li din tista’ iġġib il-psikożi. Jien għamilt ħafna riċerka fuqha din, kemm f’Malta kif ukoll f’Londra. Kellna riċerka fejn qbadna nies li għandhom l-iskizofrenija u segwejniehom għal sentejn u sibna li min baqa’ jpejjep il-ħaxixa, il-kondizzjoni tiegħu kienet ħafna agħar minn min ma baqax ipejjep. Konna għamilna studju u qabbilna Brixton, li hija żona fejn tintuża ħafna l-ħaxixa, ma’ min daħal Monte Karmeli f’Malta. 

Sibna li Malta, għalkemm il-ħaxixa tintuża inqas minn Brixton, min jidħol Monte Karmeli, għandu iktar ċans minn ħaddieħor li juża l-ħaxixa. L-istess ħaġa fi Brixton. Minn riċerka f’Malta sibna li kull min daħal Monte Karmeli għall-ewwel darba bi psikożi, u min kien ipejjep il-ħaxixa, ġeneralment kien jidħol sentejn qabel xi ħadd li qatt ma pejjipha. Mela l-onset tal-kondizzjoni tmexxik ‘il quddiem, jiġifieri taffettwak il-kawża tagħha. Illum ix-xjenza kollha taċċetta li l-ħaxixa tista’ ġġib il-psikożi, li hija marda serja ħafna! 

Dan huwa studju tal-Lancet li huwa meqjus bħala l-gold standard tal-istudji li juri li l-kannabis iġġib il-psikożi. Ta’ min isemmi wkoll li l-ħaxixa tagħmel il-ħsara fuq il-ġisem u tikkawża problemi fiżiċi. Jekk tieħu pereżempju l-kanċer, naraw li huwa meqjus li l-istess ammont ta’ ħaxixa jżid ir-riskju 14-il darba aktar minn sigarett normali! U tista’ tikkawża attakki tal-qalb u taffettwa wkoll it-testosterone. 

ONOR. DAVID AGIUS: Qed nitkellmu fuq ċerti kwantitajiet jew għax tkun tużaha b’mod regolari? 

DR ANTON GRECH: Any use. Din bħas-sigaretti, iktar ma tuża, aktar qed iżżid ir-riskju. Kif kont qed ngħid il-psikożi hija kondizzjoni kerha ħafna imma anke l-effetti tagħha mhumiex sbieħ. Pereżempju, jekk ġo familja għandek il-ġenituri li qed ipejpu b’ċertu ammont il-ħaxixa, dawn se tonqsilhom il-kapaċità li jikkonċentraw, li jirreaġixxu u jekk se jkollhom tfal żgħar, l-attachment bejn il-ġenituri u t-tfal se jkun ħażin.

Min-naħa tiegħi, aktar ma ridt nidħol fuq jekk id-drogi għandhomx jiġu legali jew le, aktar ridt bħala kliniku u xjentist nenfasizza fuq l-effetti tagħhom. Personalment naqbel li min juża l-ħaxixa m’għandux jeħel ħabs, anzi nemmen li għandna ngħinuh għax dawn in-nies għandhom bżonn l-għajnuna. Imma min-naħa l-oħra lanqas għandna nigglorifikawha. 

ONOR. DAVID AGIUS: Mill-istudju tiegħek, xi ħadd li għandu ċerta tip ta’ problemi ta’ saħħa, anke tfal hawn u proprju f’dan il-Kumitat kellna omm li qalet li hija lesta li tixtri l-ħaxixa għal bintha minħabba l-uġigħ li tgħaddi minnu, imma mill-esperjenza tiegħek, veru li jekk tuża din is-sustanza tista’ tnaqqas l-uġigħ?

DR ANTON GRECH: Jekk xi ħadd ikollu l-uġigħ, speċjalment minn ċerti kondizzjonijiet, bħall-multiple sclerosis, il-ħaxixa tista’ tnaqqas mill-uġigħ.

ONOR. DAVID AGIUS: Imma jekk ma tiħux il-ħaxixa, għandek xi ħaġa oħra li tista’ tieħu minflok minħabba l-uġigħ?

DR ANTON GRECH: Hemm alternattivi oħra, u bħal kollox, trid tpoġġi l-affarijiet f’bilanċ. Il-pilloli li jordnaw it-tobba, ħafna minnhom għandhom l-effetti kollaterali tagħhom imma inti trid tara x’inhu l-ikbar; il-benefiċċju jew il-potenzjal tal-effetti kollaterali?

ONOR. CLAUDETTE BUTTIGIEG: Dr Grech, l-ewwel nett nixtieq nirringrazzjak immens tal-preżenza tiegħek għaliex naf kemm il-ħin tiegħek, bħal tas-sinjuri li hawn preżenti, huwa prezzjuż. Nixtieq niġbed l-attenzjoni ta’ dan il-Kumitat li kieku ma kenitx għall-Oppożizzjoni dan is-suġġett ma kienx se jersaq għad-diskussjoni! U huwa ta’ dispjaċir li llum, il-Membri tal-Gvern, bl-eċċezzjoni taċ-Chairperson, mhumiex qegħdin hawnhekk. Din hija laqgħa fformata minn żewġ kumitati u għalija huwa nuqqas serju meta għandna esperti li qed jiddedikaw daqshekk ħin importanti biex jiġu jiddiskutu magħna. 

Dr Grech, inti rreferejt għall-kannabis sistentika u għad-droga li hija sintetika. Tista’ tagħtina daqsxejn dawl fuq dak li jiġri eżattament f’dak is-settur? Minn kliemek jidher li huwa problematiku ħafna. 

DR ANTON GRECH: Id-droga sintentika tista’ tikkawża dik li jgħidulha acute psychosis, fejn tibda tisma’ l-vuċijiet u tibda timmaġina dinja immaġinarja! Din tista’ tpoġġik f’riskju ta’ periklu kbir, kemm għalik innifsek kif ukoll għal ħaddieħor. Meta tkun severa jew out of control, dak li jkun jista’ jispiċċa jidħol ġo sptar mentali. Din hija waħda mir-raġunijiet għalfejn jidħlu n-nies ġo sptar mentali. Hawn min malli jwaqqafha jmorrulu l-effetti imma hawn min ikollu bżonn jibqa’ jieħu kura fit-tul. Ġeneralment ikunu nies li ġenetikament ikunu predisposti għal dan it-tip ta’ mard. 

ONOR. MARIA DEGUARA: Dr Grech, ta’ sikwit nisimgħu jgħidu li ż-żgħażagħ illum jieħdu l-kannabis rikreazzjonali, daqqa jeħduha u daqqa ma jeħduhiex, just for the fun of it. Mill-esperjenza professjonali tiegħek u mill-kuntatt li kellek maż-żgħażagħ, li ċerta li kien f’ammonti kbar, kemm tħossok safe li tgħid li ma jimportax jekk jeħduha għax meta jridu jistgħu jieqfu mingħajr problemi ta’ xejn? X’inhi l-esperjenza tiegħek fuqha din?

DR ANTON GRECH: M’iniex komdu ngħid hekk. Fil-fatt jien inħobb inġib l-eżempju tal-alkoħol. Hawn min jirnexxilu jixrob ftit waqt xi okkażjoni, eċċ., u hawn min jibda u jitlef il-kontroll. L-istess fuq il-ħaxixa. Jiġifieri ma tistax tgħid minn qabel dak li jkun hux se jirnexxilu jżomm il-kontroll tagħha jew le.

ONOR. MARIA DEGUARA: Allura jekk naslu għal din il-konklużjoni, meta jissemmew dawn il-cannabis cafes, eċċ., meta kulħadd qed jgħid li kollox irid ikun ikkontrollat u għandu jkollok il-persentaġġi kif suppost, li kieku kellek tagħti l-opinjoni tiegħek, kemm huma siguri dawn il-postijiet biex żgħażagħ li pjuttost għadhom ġodda għal din l-esperjenza, jistgħu jmorru hemmhekk biex jagħmlu użu mill-ħaxixa?  

DR ANTON GRECH: Bħala approach nemmen li l-użu għandu jkun l-inqas possibbli. Naf li ma tistax twaqqfu lil dak li jkun imma l-użu għandu jkun l-inqas possibbli u b’mod regolat kemm jista’ jkun biex is-sustanzi ma jkunux imħalltin b’affarijiet sintentiċi, eċċ., li ma tiġix glorified u li ż-żgħażagħ ma jitħeġġux biex jagħmluhom dawn l-affarijiet.

ONOR. CLAUDIO GRECH: Dr Grech, l-ewwel nett nirringrazzjak tax-xogħol tiegħek, mhux biss f’dan il-qasam, però kull min jaf ix-xogħol li tagħmel inti, jaf kemm tagħmel xogħol importanti għas-soċjetà tagħna. Imma għall-finijiet tar-records ta’ dan il-Kumitat xtaqtek tispjegalna ftit il-pożizzjoni tiegħek x’inhi, il-background akkademiku u professjonali tiegħek. Imbagħad wara għandi xi mistoqsijiet oħra x’nistaqsik.

DR ANTON GRECH: Jien psikjatra. Għamilt ħafna riċerka, inkluż fuq il-kannabis, speċjalment dwar il-psikożi. Il-pożizzjoni personali tiegħi, kif għadni kif għidt, hi li ma nemminx li bniedem għandu jmur il-ħabs jew jingħata kastig għax għamel użu mill-ħaxixa. Anzi nemmen li dak il-bniedem għandu bżonn l-għajnuna, speċjalment minħabba l-effetti tagħha. Dak fuq livell individwali. Bħala soċjetà nemmen li m’għandniex nigglorifikawha, anzi għandna nuru kemm jista’ jkun l-effetti kollha tagħha, biex dak li jkun ikun kapaċi jagħmel għażla infurmata. Mhux hekk biss imma kemm jista’ jkun id-disponibilità għandha tkun ikkontrollata u limitata kemm jista’ jkun.

ONOR. CLAUDIO GRECH: Inti tmexxi d-Dipartiment tal-Psikjatrija. Tista’ tgħid li taħt dan id-dipartiment jaqgħu l-mansjonijiet kollha li għandhom x’jaqsmu mas-saħħa mentali. Il-proposti li għandna quddiemna bħalissa fil-pajjiż huma li dak li għandu x’jaqsam mal-pussess tad-droga kannabis, li llum fil-leġiżlazzjoni tagħna qiegħed in line ma’ dak li għadek kif għidt tajjeb inti, fejn persuna li nstabet fil-pussess tal-kannabis sa 3.5 grammi, hemm sanzjonijiet amministrattivi kontrieha, jidher ukoll li hemm proċess fejn din il-persuna jkollha bżonn li tiġi riferuta għar-riabilitazzjoni. Imma issa dak l-ammont, minn 3.5 grammi, qed jiġi propost li jitla’ għal 28 gramma. 

Hemm ċifra intermedjarja wkoll, li hija sa seba’ grammi. Għal dawk is-seba’ grammi hemm propost li s-sanzjonijiet amministrattivi jitneħħew kompletament. Safejn naf jien, hawnhekk ma hawn l-ebda espert, u naħseb li l-iktar nies esperti huwa proprju intom. Għalija l-argument tan-numru, u naħseb li aħna bħala Membri Parlamentari li m’aħniex kwalifikati, ħlief Dr Maria Deguara, fil-qasam tas-saħħa, nixtieq li tispjegalna ftit u forsi tissensittivizzana ftit dwar meta qed nitkellmu fuq 3.5 grammi, 7 grammi u 28 gramma ta’ kannabis xi jfissru. Hawn min jgħidlek li huma ftit u hawn min jgħidlek, bħall-persuna li ġiet mill-Caritas, li anke 3.5 grammi huma ħafna. Nerġa’ ngħid li aħna l-Membri Parlamentari m’aħniex esperti fuq dan is-suġġett. Kemm ilni f’din il-Kamra, tmien snin u nofs, dejjem sħaqt li rridu nibnu mhux biss il-policy però anke l-leġiżlazzjoni fuq l-evidenza. Forsi inti tista’ tiggwidana ftit biex tagħtina indikazzjoni - inti ħafna iktar kwalifikat minna fuq dan is-suġġett - dwar iċ-ċifri ta’ 3.5 grammi, 7 grammi u 28 gramma xi jfissru bħala konsum minn dak li tara inti.

DR ANTON GRECH: Iċ-ċifri jridu jkunu hemm biex ikun hemm direzzjoni. Wieħed irid joqgħod attent għax mhux kull ħaxixa hija tal-istess tip. Li jaffettwa lill-moħħ huwa dak li jgħidulu t-THC. Hawn ċerta tip ta’ ħaxixa li jkollha persentaġġ ta’ THC veru baxx, li huwa madwar 0.5% imma hawn tip ta’ ħaxixa oħra li t-THC tagħha huwa ta’ 15%.

ONOR. CLAUDIO GRECH: U xi jfisser dan?

DR ANTON GRECH: Jiġifieri aktar m’għandek persentaġġ għoli, aktar hemm ċans li taffettwa ħażin lill-moħħ. Aktar mill-grammi ta’ ħaxixa per se, trid tara x’tip ta’ ħaxixa hi. Għalhekk forsi tajjeb li jkun hemm ċertu kontroll fuq kif tinbigħ, eċċ., biex tal-inqas tkun standardizzata u kulħadd ikun jaf x’qiegħed jieħu, dejjem jekk jinqata’ il-black market. Pereżempju madwar l-Ewropa, speċjalment l-Ingilterra, fir-riċerka sabu li l-effetti tal-ħaxixa - Malta għadna m’aħniex daqshekk - qed ikunu ħafna agħar għaliex daħlet tip ta’ ħaxixa li t-THC tagħha huwa għoli ħafna. Iktar mill-ammont ta’ grammi, trid tara kemm hija qawwija għax dik tagħmel differenza. 

ONOR. MARIA DEGUARA: Jiġifieri qiegħed nifhem sew li jekk verament irrridu nikkontrollaw il-livelli ta’ THC, anke jekk ikun hawn postijiet li jkunu legalizzati, irridu nkunu xjentifikament deċiżi li l-persentaġġi ma jitniżżlux. Għaliex jekk tagħti l-ħaxixa werqa u tagħti l-bud tal-ħaxixa diġà għollejtha b’15%. Naħseb li biex jgħaddu dawn il-liġijiet u vera rridu nkunu qegħdin nissalvagwardjaw, irridu nkunu eżatti fuq xiex qed nitkellmu.

DR ANTON GRECH: Hekk hu.

ONOR. MARIA DEGUARA: Nifhem li xi ħadd jgħid gramma kuljum ... Kieku kellek tgħid b’THC normali, – għax inti għamilt ir-riċerka fuqha – kemm-il gramma jiflaħ il-bniedem qabel ma jibda jitgerfex? 

DR ANTON GRECH: M’hemmx risposta fuqha dik.

ONOR. MARIA DEGUARA: Jiġifieri lanqas għandek il-livelli bejn wieħed u ieħor? 

DR ANTON GRECH: Jiddependi minn ħafna affarijiet. Hawn min ftit jaffettwawh ħafna u hawn min ħafna jaffettwawh ftit. Bħalissa għaddejja riċerka, u kważi hemm ċerta indikazzjoni tajba, li tista’ tagħmel genetic test li jurik li jekk tieħu l-ħaxixa kemm għandek ċans li jaqbdek ċerta mard.

ONOR. MARIA DEGUARA: Probabilment minħabba l-combination ta’ THC mal-genetic element. Issa fat contents, eċċ., dawn kollha jiġu affettwati, kif isir bi droga oħra? Pereżempju, persuna obeża b’ħafna xaħam eċċ. ...  

DR ANTON GRECH: Kollha hemm ikunu. Inti m’għandekx livell fejn above it huwa safe, jew below it huwa safe imma jiddependi ħafna mill-individwu.  

ONOR. MARIA DEGUARA: Trid tieħu s-sors minn xiex u min qed jużaha, kif ukoll il-kondizzjonijiet tiegħu. Allura mhuwiex faċli li tgħid lil dak li jkun biex imur ipejjipha f’post ikkontrollat jekk lanqas taf x’persentaġġ ta’ THC għandek.

DR ANTON GRECH: Hekk hu.

ONOR. MARIA DEGUARA: Mill-esperjenza tiegħek l-effetti tat-THC ivarjaw?

DR ANTON GRECH: Iva, ivarjaw.

ONOR. MARIA DEGUARA: Ivarjaw imma trid ċertu persentaġġi biex mentalment you are still competent to be regarded as safe? Hemm ċerti persentaġġi li meta taqbiżhom se jkollok reazzjonijiet avversi?

DR ANTON GRECH: Fl-opinjoni tiegħi, għalkemm din ma tantx hemm riċerka fuqha, ir-reazzjonijiet ta’ xi ħadd li qiegħed isuq taħt l-effett tal-ħaxixa se jkunu inqas u allura se jkun hemm il-periklu. Dik mhijiex kwestjoni ta’ livelli jew le. 

ONOR. CLAUDIO GRECH: Inti qed tgħid li r-relevanza tal-ammont, meta tpoġġiha fuq il-miżien, ma tridx tara biss il-piż imma trid tara wkoll il-kwalità.

DR ANTON GRECH: Hekk hu. 

ONOR. CLAUDIO GRECH: Ovvjament dak li ssib fil-black market se jkun diffiċli biex tasal għal xi forma ta’ standardisation. U inti viżibilment dawn kollha xorta se tarahom u allura dak il-persentaġġ li qed issemmi inti, tista’ issib kemm hu biss f’laboratorju hux hekk?   

DR ANTON GRECH: Iva, f’laboratorju.

ONOR. CLAUDIO GRECH: Inti semmejt ukoll l-aspett tal-kannabis sintetika. Fil-kannabis sintetika, li smajna kemm-il darba hu li din għandha influwenza ħafna ikbar minn dik naturali. Imma bħala dehra, din hija l-istess bħall-bqija tal-kannabis jew le?

DR ANTON GRECH: Iva, l-istess.

ONOR. CLAUDIO GRECH: Kif tkun?

DR ANTON GRECH: Prattika li qiegħda tinkwetana hija li ġieli jġibu l-ħaxixa normali u jisprejjawha bis-sintetiku biex tiġi aktar qawwija. Jiġifieri jkollok il-ħaxixa li jagħmlulha qisu spray tas-sintetiku.  

ONOR. CLAUDIO GRECH: U tinbigħ fis-suq bħala kannabis normali?

DR ANTON GRECH: Iva, imma min ibigħ din il-ħaxixa jirreklama l-prodott tiegħu bħala aktar qawwija minn ta’ ħaddieħor. 

ONOR. CLAUDIO GRECH: U inti tista’ tinduna biha biss fil-laboratorju. Issa fid-dokument li ħareġ il-Gvern hemm terminoloġija li tiġi ripetuta b’mod regolari u hawnhekk qiegħed nirreferi għar-responsible use. Mill-esperjenza tiegħek kif tasal li tiddefenixxi dan it-terminu meta qed nitkellmu fuq responsible use ta’ sustanza?  

DR ANTON GRECH: Dik żgur. Jien nippreferi no use or as little as possible. Dak li nara responsabbli jien, jiġifieri li l-użu jkun as little as possible. Biex nifhem aħjar jien inħobb immur fuq l-alkoħol; jekk xi ħadd qed juża l-alkoħol inti se tgħidlu biex jixrob mill-inqas possibbli biex ikun safe. U l-istess ħaġa l-kannabis.  

ONOR. CLAUDIO GRECH: Ma nafx kemm nista’ nistaqsik fuq opinjoni, imma hawn min jargumenta u jsiru ereżempji mal-era tal-projbizzjoniżmu f’pajjiżi oħrajn. Hawn min jagħmel l-argument li aktar ma tipprova tipprojbixxi ċerta mġieba jew xi sustanza partikolari, aktar dak l-użu se jipprevali. Mill-esperjenza u mill-istudji tiegħek taħseb li dan huwa minnu? 

DR ANTON GRECH: Opinjoni nista’ nagħti għax m’għandix studji fuqha l-ħaġa. Jien naħseb li l-aktar li tintuża xi ħaġa hi meta tigglorifikaha u tħeġġiġha. Li tagħmilha qisu cool li tużaha.

ONOR. MARIA DEGUARA: Li xejn mhu xejn. 

DR ANTON GRECH: Naħseb dik hi.

ONOR. CLAUDIO GRECH: Grazzi.

ONOR. MARIA DEGUARA: Ħafna drabi jgħidulek li l-kannabis hija bħall-alkoħol jew bħas-sigaretti. Tista’ tikkomparahom magħhom?

DR ANTON GRECH: L-alkoħol u t-tipjip mhumiex tajbin imma ma narahomx fuq l-istess livell. Jekk niffoka biss fuq l-effett ħażin li jista’ jkun hemm fuq il-moħħ dawn mhumiex l-istess.

ONOR. MARIA DEGUARA: Jiġifieri you cannot compare like with like.

DR ANTON GRECH: Huma differenti imma mhux qed ngħid li waħda tajba u l-oħra ħażina. Mhumiex fl-istess livell.

ONOR. DAVID AGIUS: Dr Grech, xi tfisser CBD?

DR ANTON GRECH: CBD hija sustanza. Il-ħaxixa għandha ħafna kimiċi differenti u s-CBD hija waħda mill-kimiċi tagħha li ma tagħmilx ħsara. Anzi f’ċerti ċirkostanzi tagħmel il-ġid. 

ONOR. DAVID AGIUS: Qed nifhem li jkollok taħlita. 

DR ANTON GRECH: Inti għandek taħlita ta’ kimiċi. Biex nagħmilha sempliċi qisu għandek il-minestra; fiha ħafna ħaxix differenti u mbagħad fiha l-melħ. Issa jekk xi ħadd għandu pressjoni għolja l-melħ se jagħmillu ħażin. 

ONOR. DAVID AGIUS: Jiġifieri our main concern should be on the THC level tal-kannabis.

DR ANTON GRECH: Hekk hu. It-THC level huwa l-aktar importanti.  

ONOR. DAVID AGIUS: Jekk pulizija jew xi awtorità ssib il-kannabis fuq persuna, għandna post fejn jistgħu jsiru t-testijiet neċessarji biex naraw x’livell fiha dik il-kannabis?

DR ANTON GRECH: Trid laboratorju.

ONOR. DAVID AGIUS: Mhijiex allura bħax-xorb, fejn dak li jkun jagħmillek it-test tal-breathalyzer?

DR ANTON GRECH: Le.

ONOR. DAVID AGIUS: Jiġifieri trid iż-żmien biex ikollok ir-riżultati? 

ONOR. CLAUDETTE BUTTIGIEG: It has to be urine based?

DR ANTON GRECH: Urine or blood. 

ONOR. MARIA DEGUARA: L-intake tagħha kemm idum preżenti fid-demm?

DR ANTON GRECH: Madwar erba’ ġimgħat.

ONOR. MARIA DEGUARA: Fl-urina wkoll?

DR ANTON GRECH: Iva, l-istess. 

ONOR. CLAUDETTE BUTTIGIEG: Anke f’ammonti żgħar?

DR ANTON GRECH: Iva. Iridu madwar erba’ ġimgħat. Imbagħad irid ikun laboratorju ... Issa fix-xagħar iddum ħafna aktar. 

ONOR. CLAUDETTE BUTTIGIEG: Il-kannabis biss jew drogi oħrajn jistgħu jiġu tested hekk? Pereżempju, il-kokaina l-istess?

DR ANTON GRECH: Hekk ukoll imma l-kokaina wara ġimgħa ma tibqax timmarka.

ONOR. CLAUDETTE BUTTIGIEG: Imma fix-xagħar tibqa’?
DR ANTON GRECH: Iva tibqa’.

ONOR. CLAUDETTE BUTTIGIEG: Grazzi.

ONOR. MARIA DEGUARA: Il-concentrations jonqsu as time goes by?

DR ANTON GRECH: Iva.

ONOR. CLAUDETTE BUTTIGIEG: Pereżempju, f’awtopsja toħroġ li kellek 4 jew 5 ...

DR ANTON GRECH: Iktar ma jgħaddi ż-żmien inqas tonqos il-konċentrazzjoni.

ONOR. MARIA DEGUARA: Però you still detect them?

DR ANTON GRECH: Yes, you can detect them.

ONOR. DAVID AGIUS: Xi ħadd li jkun qiegħed jagħmel użu mis-sustanza imma jiddeċiedi li ma jibqax, hemm perjodu ta’ żmien sakemm jerġa’ jiġi għan-normal?  

DR ANTON GRECH: L-effett immedjat jitlaq wara ftit imma ċerti ħsarat fuq il-moħħ jistgħu jibqgħu hemm. 

IĊ-CHAIRPERSON: Grazzi ħafna. Aktar rimarki? (Onor. Membri: Le) Ngħaddu għat-tieni mistieden tagħna u għalhekk insejjaħ lil Dr George Grech. 

DR GEORGE GRECH: Se nagħmel il-pożizzjoni tiegħi ċara; jien pensjonant illum u kien ilni naħdem f’dan il-qasam mill-1998 sal-2020. Kont responsabbli mill-affarijiet kliniċi tal-Aġenzija Sedqa, li hija aġenzija tal-Gvern. Naturalment mhux se nirrepeti dak li qal Dr Anton Grech imma se nagħtikom ftit l-istorja ta’ kif bdiet titfassal il-politika nazzjonali dwar id-droga. Safejn naf jien l-aħħar policy li kellna fil-pajjiż kienet fl-2008. Qed insemmiha għax jien kont involut fiha, flimkien ma’ żewġ persuni oħra, li flimkien bdejna l-Aġenzija Sedqa. 

Naħseb li l-akbar impatt li kien għamel kien għaliex sa dak iż-żmien ħafna mis-servizzi kienu sparpaljati. Kienu taħt il-Health u kienu taħt is-Social Services u ma kienx hemm koordinament. Dak iż-żmien il-ministru responsabbli kien Dr Louis Galea u niftakar li kien qabbad lill-Maġistrat Meli u fformaw kummissjoni, li kienet magħmula wkoll minn Membri Parlamentari. Niftakar li fiha kien hemm ukoll Dr Zarb Adami u Fr Hilary Tagliaferro. Sa ċertu punt dawn kienu nies indipendenti u raw eżattament x’kienet is-sitwazzjoni dak iż-żmien. Il-problema li kien hemm dak iż-żmien kienet id-droga fil-ħabs. U dawn bdew joffru s-soluzzjonijiet. 

Issa naħseb li intom qed tħarsu lejn kif se titfassal il-politika. Naħseb li importanti nkunu nafu minn fejn tlaqna u fejn irridu naslu. Bażikament il-Meli Report, li żgur hawn xi kopja tiegħu x’imkien ...

ONOR. CLAUDETTE BUTTIGIEG: Għadu kif ġie ppreżentat fuq il-Mejda tal-Kamra fuq talba tal-Onor. David Agius.

DR GEORGE GRECH: Tajjeb. Bażikament dan ir-rapport kien issuġġerixxa li tinħoloq entità waħda – li ġie jisimha Sedqa – u mbagħad kien hemm il-Kummissjoni Nazzjonali. Din il-kummissjoni kellha tliet friegħi. Kien hemm il-fergħa tat-trattament li fiha kien ikun hemm rappreżentanti mit-treatment agencies tal-Gvern u l-NGOs. Kien hemm kumitat ieħor tal-prevenzjoni li kien messni bdejt bih biex nenfasizza l-importanza tal-prevenzjoni. Din il-battalja tintrebaħ fuq il-prevenzjoni. It-trattament ukoll kien sparpaljat, fis-sens li dak iż-żmien kellek lil Mount Carmel biss għax id-Detox kienu jattendu ftit nies. Niftakar li meta bdejt kien hemm madwar 100 mentri llum hemm madwar 1,000 ruħ. Issa tgħiduli allura din xi ħaġa tajba? Iva, tajba għax qiegħda tattira lill-klijenti. Pereżempju qabel nisa ma kien jiġi ħadd imma mbagħad, meta ftaħna s-servizzi u għamilniehom iktar user friendly, bdew ġejjin. 

Mela kif għedt kellna l-prevenzjoni, it-trattament u kellna wkoll l-infurzar permezz tal-pulizija, id-dwana u l-maġistrati. Mingħalija l-ewwel Chairman ta’ din il-Kummissjoni kien David Scicluna. Dawn ukoll kienu jagħtu suġġerimenti kif jistgħu jitjiebu l-liġijiet. Fil-fatt David Scicluna jsemmi li diment li kien maġistrat u mħallef qatt ma bagħat lil ħadd il-ħabs fuq l-użu tal-kannabis. Jiġifieri din li ngħidu li ħafna nies jispiċċaw il-ħabs fuq l-użu tal-ħaxixa ma treġix. Ovvjament mal-qafas ta’ din il-politika kien inkluż ukoll l-alkoħol. Kif semma Dr Grech l-alkoħol huwa fl-ewwel post. Aħna s-servizzi li nagħtu 90% imorru fuq id-droga illegali u 10% fuq l-alkoħol. Issa forsi bbilanċja imma dak iż-żmien l-alkoħol kien in-number one! 

Konna ngħaqadna mal-EMSPDA, li hija l-European Monitoring Centre f’Lisbona u ġieli anke tlajt għal konferenzi hemmhekk. Din l-entità toħroġ rapport kull sena jew sentejn u jekk mhux sejjer żball l-aħħar rapport kien tal-2020. Dan ir-rapport jagħtina snapshot ta’ x’inhi s-sitwazzjoni dwar l-użu tad-droga fil-ħabs, kemm jattendu nies id-Detox, kemm għandek hepatitis C u kemm għandek bl-HIV. Imma m’hemmx ideat ta’ kif se tfassal il-policy. Kif għidt l-aħħar policy kienet tal-2008. Issa hawnhekk qed nitkellmu fuq sitwazzjoni dinamika. Pereżempju, qabel kienet l-eroina on top mentri llum hija l-kokaina. Fl-ewwel post għandek il-kannabis imma fit-tieni post għandek il-kokaina. Jien għadni nagħmel ġurnata l-Caritas, nagħmel il-klinika tal-ħabs tal-PIP, dawk li qed jagħmlu riabilitazzjoni u mmur nagħmel drop-in il-Floriana. U nista’ ngħid li 80% tal-klijenti li nara huma fuq kokaina u 20% fuq ħaxixa. 

ONOR. CLAUDETTE BUTTIGIEG: Skużani, kokaina jew crack?

DR GEORGE GRECH: It-tnejn li huma. Bażikament 50% minn dawn li jippreżentaw jew bil-crack jew bil-kokaina għandhom ukoll problema ta’ alkoħol.  

ONOR. MARIA DEGUARA: X’inhi d-differenza bejn crack u kokaina?

DR GEORGE GRECH: M’hemmx differenza, just kif tittieħed. Waħda tiġbidha u l-oħra teħodha bil-pipa. Ninnota li hemm ħafna white collared criminality marbuta mal-kokaina u hawnhekk qed nitkellmu fuq flejjes enormi. Dawn mhux tal-eroina li tarahom jiġru mat-toroq imma qed nitkellmu fuq nies ... 

ONOR. CLAUDETTE BUTTIGIEG: It is an enormous business! 

DR GEORGE GRECH: Iva. Qabel ma rtirajt kont involut fid-diskussjonijiet dwar il-legalizzazzjoni tal-kannabis rikreazzjonali. Imma nista’ ngħidilkom li m’hemm xejn rikreazzjonali fiha. Wieħed mill-argumenti li ġabu ċerti nies, li lanqas biss stennejtha mingħandhom, kien il-qligħ li se jagħmel il-Gvern, anke permezz tal-kannabis mediċinali! Imma ħadd ma kejjel x’se jkunu l-costs ta’ dawn in-nies li se jidħlu Mount Carmel! Kif qal Dr Grech ukoll, naf nies li jpejpu l-ħaxixa u ma jkollhomx konsegwenzi, imma aħna, li konna naraw huma nies li diġà għandhom a pre-morbid problem, jiġifieri diġà għandhom problemi ta’ ADHD u ta’ awtiżmu, li jabbużaw. Imbagħad il-problema tisplodi! Aħna rridu niddefendu wkoll lil dawn in-nies. Ma nistgħux ngħidulhom imorru jieħdu l-ħaxixa għax lit-tali m’għamlitlu xejn u allura lilek mhu se tagħmillek xejn ukoll! Jien inħoss responsabilità kbira ħafna. Jekk m’aħniex se nniżżlu l-costings ta’ kemm se tiswa lill-pajjiż din il-ħaġa ... 

Issemma ħafna l-Iceland model. Hemmhekk l-ewwel nett il-ħaxixa mhijiex legali u t-tieni nett hemmhekk marru fuq l-affarijiet pożittivi. Fil-fatt qabdu dawk iż-żgħażagħ li qatt ma missew droga u r-riċerka saret fuqhom. Lil dawn iż-żgħażagħ staqsewhom x’kienu l-fatturi pożittivi li lilhom ma wassluhomx sabiex jieħdu d-droga u semmew l-isports, l-attivitajiet taż-żgħażagħ, l-eskursjonijiet, eċċ. Jiġifieri aħna għandna nagħmlu dawn l-affarijiet u mhux naraw biss lil dawn li jridu jieħdu d-droga. Għandna ħafna żgħażagħ li ma jagħmlux użu minnha. Ir-riċerka trid tkun xi ħaġa kontinwa imma naħseb li f’dan il-qasam hemm nuqqas kbir min-naħa tal-Gvern. 

Dan il-qafas, li kien oriġinarjament ippjanat wara r-rapport Meli, kien jiġbor fih ukoll l-NGOs, li jilagħbu parti importanti ħafna. Kien ipprova jidentifika wkoll il-gaps li kien hemm fis-servizzi. Ħloqna ħafna servizzi bil-koperazzjoni ta’ kulħadd imma wieħed mill-gaps kbar li għandna huwa li jkollna xi tip ta’ crush centre, fejn dawn in-nies li deħlin u ħerġin għall-programmi, li deħlin u ħerġin Mount Carmel, li għandhom pataflun ta’ problemi u li taf li anke se jidħlu l-ħabs u terġa’ tarahom fuq l-għatba tad-Detox ... Dawn ma jistgħux jibqgħu jixorbu mis-servizzi l-oħra imma ħafna drabi jkollhom bżonn li jkunu f’post, tagħtihom servizz ta’ dak il-ħin u tara x’għandhom bżonn dak il-ħin. Dawn il-postijiet huma simili għal tas-salvation army li għandhom l-Ingilterra u li prattikament ikunu manned minn eks militar. Dawn huma postijiet fejn tistenna li se jidħollok xi ħadd fis-sakra jew taħt l-effett tad-droga, jiġifieri mhumiex clean places. Dan in-nuqqas jinħass f’pajjiżna u anke l-Caritas qed iħossu l-bżonn ta’ dan it-tip ta’ crush centre. 

ONOR. DAVID AGIUS: Fil-fehma tiegħek dan iċ-ċentru għandu jkun tal-Gvern jew NGO? 

DR GEORGE GRECH: Il-Gvern ma jistax jipprovdi s-servizzi kollha hu bħalma l-NGOs ma jistgħux jipprovdu s-servizzi kollha huma. 
ONOR. DAVID AGIUS: Jiġifieri l-ewwel irridu naqblu fuq il-kunċett u mbagħad dak il-kunċett jiġi attwat bl-aħjar mod. 

DR GEORGE GRECH: Mhuwiex faċli ssib in-nies għalih!

ONOR. MARIA DEGUARA: Dr Grech, inti rajt ħafna żgħażagħ fil-professjoni tiegħek. Kieku kellek tagħti opinjoni dwar pajjiżna, taħseb li hemm iżjed żgħażagħ li jmorru għall-kannabis milli oħrajn li ma jmorrux?

DR GEORGE GRECH: Naħseb li hemm aktar żgħażagħ li ma jmorrux milli żgħażagħ li jmorru. Riċerka fuq x’inhuma l-fatturi li dawn iż-żgħażagħ ma waslux għad-droga ftit hemm. Li nista’ ngħid hu li meta jiġi ppreżentat xi ħadd bi problema ta’ droga, ħafna drabi jkun hemm problemi oħrajn ukoll.

ONOR. MARIA DEGUARA: Eżatti.

DR GEORGE GRECH: Kif qal Dr Grech, dak ikun self treatment għal problemi oħrajn.

ONOR. MARIA DEGUARA: Biex tipprova tinħeba mid-dinja.

DR GEORGE GRECH: Mhux bilfors. Hemm min jipprovaha bħala rikreazzjonali imma l-maġġoranza għax ikollhom problemi oħra. 

ONOR. MARIA DEGUARA: Jiġifieri taqbel li l-persentaġġ ta’ dawk li jieħdu huwa iżgħar minn ta’ dawk li jiħdux. 

DR GEORGE GRECH: Iva.

ONOR. MARIA DEGUARA: Illum qisu jagħtuna l-idea li kulħadd fuq il-kannabis! 

DR GEORGE GRECH: Jinkwetawni wkoll dawn is-social clubs li qed jissemmew. Jekk naraw x’qed jiġri fl-Olanda pereżempju, qed naraw li dawn qed jipprovaw inaddfuha u minn post fejn imorru ċ-cheap tourists – allaħares naslu f’dak l-istat hawn Malta, li jiġu hawhekk għad-droga – jiġi post ta’ kultura u ta’ mużewijiet. Fil-fatt anke l-prostituzzjoni qed jipprovaw jeliminaw. Għalhekk noqogħdu attenti għax malajr niġu marketed. Din hija short-term. Imma fuq tal-flus, għax din smajtha kemm-il darba minn negozjanti mdaħħlin fil-biċċa xogħol, kemm se jaqla’ flus il-Gvern Malti rridu noqogħdu attenti fuqha. 

ONOR. MARIA DEGUARA: Dalgħodu stess smajnieha.

DR GEORGE GRECH: Hemm ħlas ieħor. Pereżempju l-Kanada, minn fejn se jiġu l-kumpaniji li se jinvestu Malta, taħsbux li għamlu xi miljuni kbar ħafna ta’ flus minnhom! 
IĊ-CHAIRPERSON: Dr George Grech, nirringrazzjak tal-intervent tiegħek. Issa ngħaddu għall-mistednin li jmiss u nsejjaħ lil Dr Nigel Camilleri u lil Dr Aloisia Camilleri mill-Maltese Association of Psychiatry sabiex jingħaqdu magħna. Grazzi. 

DR NIGEL CAMILLERI (President Maltese Association of Psychiatry): Jiena child and adolescent psychiatrist. Li se nagħmlu hu li se nagħtukom summary tal-position paper. Fil-fatt aħna qegħdin nagħmlu erba’ suġġerimenti li l-White Paper forsi tista’ taħdem fuqhom. 

DR ALOISIA CAMILLERI (Viċi President Maltese Association of Psychiatry): Jiena naħdem fl-addiction psychiatry. L-association tagħna tirrappreżenta l-psikjatrija f’Malta. Allura nieħdu interess kbir meta jkun hemm affarijiet li jinvolvu s-saħħa mentali. Kif ngħidu there is no health without mental health. Jiġifieri jekk għandek ġismek perfett, imma l-moħħ mhux qed jaħdem tajjeb, ma tistax tgħid li inti 100% b’saħħtek. Għalhekk nitkellmu ħafna fuq kemm huwa importanti li mhux biss nitrattaw problemi ta’ mard mentali imma li nevitawhom. Mhux hekk biss imma li nippromwovu wkoll il-wellbeing, il-benessere fiżiku u mentali tal-persuna. Dan il-benessere jiġi minn attivitajiet bħal sports, arti u affarijiet differenti li ma jistgħux jagħmlu ħsara lill-moħħ. 

Allura ovvjament meta aħna qed nitkellmu fuq l-użu ta’ sustanzi psychoactive bħala attività rikreazzjonali qisek qiegħed tmur kontra dan il-valur li aħna qed nippropwomovu l-benessere għaliex nafu li sustanza bħall-ħaxixa tista’ tħalli effetti ħżiena. Issa ovvjament aħna ġejjin mill-kamp fejn qed naraw dawk in-nies li l-ħaxixa qiegħda tagħmlilhom effetti ħżiena. Hawnhekk mhux qiegħda ngħid li naf kull persuna li tuża l-ħaxixa imma jien qiegħda hawn biex nitkellem għal dawk in-nies li l-ħaxixa qiegħda tagħmlilhom il-ħsara, lilhom, lill-familji tagħhom u lill-qraba tagħhom. 
Dr Nigel Camilleri qiegħed hawn għall-istess raġuni wkoll. Ħafna drabi dawn in-nies iżommu lura milli jsemmgħu leħinhom, għad-differenza ta’ dawk li jużaw u mhux qed jiffaċċjaw dawn il-problemi u li ovvjament huma daqsxejn iktar outspoken u jixtiequ li ssir din il-bidla. Bħala Assoċċazzjoni aħna favur id-dekriminilizzazzjoni. Kif qalu l-kollegi tagħna qabilna, aħna ma nemmnux li persuna li għandha problema ta’ użu ta’ sustanza għandha tintbagħat il-ħabs. Anzi nemmnu li dik il-persuna għandha bżonn l-għajnuna. Fil-fatt illum il-ġurnata, bit-tribunal u bid-Drug Offenders Rehabilitation Board (DORB), persuna li tinqabad it-tieni darba, tingħata l-opportunità li tidħol f’care plan u għandha sentejn ċans biex tirriabilita ruħha. Jekk jirnexxilha tagħmel dan tevita milli tmur il-ħabs. Hija xi ħaġa li aħna 100% favur tagħha.

Fir-rigward tal-position paper tagħna, l-affarijiet li semmejna huma bbażati fuq ir-riċerka. Hemm l-issue tal-psikożi, li mill-mard mentali kollu hija probabilment l-iktar waħda serja. Meta persuna għandha l-psikożi qed tinqata’ minn mar-realtà. Inti tibda temmen affarijiet li mhux vera qed jiġru. Tista’ tisma’ vuċijiet meta ma hemm ħadd ħdejk u tara affarijiet meta ma hemm ħadd ħdejk! Ovvjament dik hija l-iktar ħaġa serja. Mhijiex din l-unika kundizzjoni li tiġi mill-ħaxixa imma hemm kundizzjonijiet oħra, bħad-dipressjoni, il-bipolar u l-ansjetà li jiġu affettwati ħażin ukoll mill-ħaxixa. L-iktar li tissemma hija l-psikożi però mhijiex l-unika ħaġa. Fosthom għandek l-effett tal-ħaxixa fuq l-iżvilupp tal-moħħ. Kif għedna l-moħħ jibqa’ jiżviluppa sal-età ta’ 25 sena. Mela jekk inti għandek inqas minn 25 sena u qed tieħu l-ħaxixa, jista’ jkollok effetti fuq is-saħħa mentali imma tista’ ukoll tfixkel l-iżvilupp tal-moħħ. Wara l-25 sena l-moħħ ikun żviluppat u allura mhux se tfixkel l-iżvilupp. Madankollu xorta tista’ tikkawża problemi oħra ta’ saħħa mentali, kif diġà semmejna. Allura l-età ta’ meta persuna tibda l-ħaxixa hija importanti ħafna. Nafu li persuni li jibdew il-ħaxixa minn età iżgħar għandhom iktar ċans ta’ effetti ħżiena fuq is-saħħa mentali tagħhom. 

Rigward il-persentaġġ ta’ THC ma ssemmitx fil-White Paper. Mela jekk għandi dak il-pitcher u nimlieh bil-birra se jkolli tant units ta’ alkoħol imma jekk dak il-pitcher nimlieh bil-whisky se jkolli ħafna iktar units ta’ alkoħol! Allura xi jfissru dawn il-grammi li qegħdin nirreferu għalihom? Fir-realtà ma jfissru xejn għax bl-istess mod ta’ piż jista’ jkollok ammont ta’ THC li huwa differenti ħafna. Kif semma Dr Grech, għandek ukoll l-effetti fuq is-saħħa fiżika, kif ukoll l-effetti fuq it-tarbija li qed tiżviluppa fil-ġuf jekk l-omm tkun qiegħda tpejjep il-ħaxixa. Illum nafu iktar li din tista’ tħalli effetti ħżiena anke fuq it-tarbija li qiegħda tiżviluppa.

ONOR. DAVID AGIUS: Anke jekk teħodha qabel it-tqala u mhux waqt it-tqala?

DR ALOISIA CAMILLERI: Jekk teħodha waqt it-tqala. Il-ħaxixa ddum naqra fil-ġisem għax tiġi maħżuna fix-xaħam tal-persuna. Għalhekk iddum fil-ġisem u għalhekk iddum timmarka wkoll. Jista’ jkun li inti, għalkemm mhux qed tpejjep illum, fis-sistema tiegħek għad għandek is-sustanza maħżuna.

ONOR. DAVID AGIUS: Imbagħad ħriġt tqila u allura tista’ taffettwa wkoll.

DR ALOISIA CAMILLERI: Ir-riċerka titkellem fuq meta xi ħadd juża waqt it-tqala. 

ONOR. DAVID AGIUS: L-agħar ... 

DR ALOISIA CAMILLERI: Jien ma nistax ngħidlek biċ-ċert jekk pejjipt ġimgħa qabel li nqbadt tqila x’se tagħmillek.

IĊ-CHAIRPERSON: Jekk waqt it-tqala tkun qiegħda tpejjep il-ħaxixa, x’inhuma l-effetti tagħha? 

DR ALOISIA CAMILLERI: Jien naf li tħalli effetti ħżiena. Naf li l-assoċċazzjoni tal-obstetrics and gynaecology ħarġet paper dettaljata fuq hekk imma bl-amment ma nafx ngħidlek x’qalu fiha imma jidhirli li tħalli effetti ħżiena fuq l-iżvilupp tal-moħħ tal-persuna. 

DR NIGEL CAMILLERI: Bħala child psychiatrist naf li l-moħħ jibda jiżviluppa in utero sal-età ta’ 25 sena. Issa jekk inti tesponi l-moħħ għat-THC minn età żgħira, hemm biżżejjed evidenza li turi li għandek iktar ċans għal psikożi, u kif qalet Dr Aloisia Camilleri, għal iktar mard mentali. Hemm tfal li huma esposti għall-kannabis għax l-omm tkun qiegħda tpejjep waqt it-tqala u dawn it-tfal għandhom ċans ta’ behavioural problems. Issa huwiex ġej mit-THC jew huwiex ġej mit-trobbija tal-omm, għax ovvjament l-imġiba tat-tifel jew tat-tifla jiġi wkoll mill-ambjent li tkun imdawra fih. Jiġifieri tista’ tkun ġejja mit-trobbija tal-omm jew tal-missier jew inkella mit-THC. Imma long-term żgur li l-moħħ qed jiżviluppa, qed jifforma ċerti konnessjonijiet bejn in-neurons u ċ-ċelloli tal-moħħ. 

Fuq l-intelliġenza hemm biżżejjed evidenza li turi li min ipejjep regolarment u jagħmel IQ test se jsib li għandu IQ baxx. This is sustained. Hija provata li persuna ta’ età żgħira l-ħaxixa se taffettwalha l-kumplament tat-trobbija tagħha. Il-mistoqsija tagħna bħala MAP hija fuq il-White Paper għaliex fl-opinjoni tagħna hemm limitazzjoni ta’ evidenza involuta. Ma nafux min għamel ir-riċerka fuqha! X’inhuwa l-gwadann tagħha? Aħna dejjem niffokaw fuq il-benessere mentali taż-żgħażagħ u tal-poplu Malti. X’inhu l-gwadann li tiġi legalizzata l-kannabis? What is the positive which we are going to have from the point of the health of a nation? Jekk pereżempju qed ninvestu fl-isports nafu li hemm ċans li se jkollna aktar żgħażagħ li jbatu inqas mid-dijabete, mill-obeżità u se jkollna saħħa mentali aħjar. Billi nintroduċu jew nillegalizzaw il-kannabis x’se jkun il-benefiċċju għaż-żgħażagħ u l-adulti? 

Jekk se tiġi legalizzata, which is fair enough, l-ewwel nett irridu nikkonsidraw l-età. Intom għidtu sal-età ta’ 18-il sena imma jekk il-moħħ jibqa’ jiżviluppa sal-età ta’ 25 sena, aħna nirrakkomandaw li almenu ma tintużax taħt l-età ta’ 25 sena. Kif semma Dr Grech, x’se jkun l-investiment biex nagħlqu l-black market? Jekk xi ħaġa tista’ taċċessaha mill-black market kif se tgħinhom liż-żagħżugħ? Dawn xorta se jkunu jistgħu jaċċessawha minn hemmhekk! 

Aħna nirċievu żewġ admissions a week f’Mount Carmel minħabba r-riżultat ta’ THC induced psychosis. And it is quite high. As a result of legalisation x’se tagħtu lura lis-saħħa mentali? Diġà nafu li hemm baġit allokat għas-saħħa mentali. In return tal-profitti mill-kannabis, is there going to be a certain percentage of that profit which is going to be directed towards mental health services? Għaliex issa ma nafux kemm se jibqgħu 2 admissions fil-ġimgħa! Iċ-ċans hu li l-admissions jiżdiedu. Jiġifieri se jkun hemm bżonn ta’ aktar swali, aktar tobba, aktar infermiera u iktar psikoloġi. 

Din il-White Paper qiegħda taħseb fuq l-edukazzjoni for safe usage għaż-żgħażagħ u għall-poplu inġenerali? Dr Grech kien qed isemmi s-safe usage at one point. Hemm baġit allokat għas-safe usage education around cannabis? Din ma taffettwax lil kulħadd imma lil ftit nies taffettwahom ħażin. Allura hemm baġit biex inżidu s-servizzi tas-saħħa mentali? Aħna nafu li se jiżdiedu n-nies li se jimirdu. Waqt li l-Gvern qed jimbotta għall-kannabis, li hija xi ħaġa li mhux se tgħin lis-saħħa tan-nazzjon b’xi mod, hemm interess li nżidu l-baġit fuq l-isports u fuq il-performing arts? Dawn huma l-affarijiet pożittivi li jgħinu biex ittejjeb is-saħħa ta’ nazzjon! Allura jekk nagħmlu xi ħaġa, irridu naħsbu fuq is-saħħa mentali b’mod ħolistiku. Dawk huma l-affarijiet li joħorġu mill-position paper tagħna. 

Għandna riċerka li saret Malta stess, fejn in-nies li jpejpu l-ħaxixa, aktar għandhom ċans li taqbadhom il-psikożi. Aħna għamilna studju fuq l-admissions f’Mount Carmel. In-nies li jpejpu l-ħaxixa jiżviluppaw il-psikożi ta’ età iżgħar, u jidħlu Mount Carmel ta’ età iżgħar. Jiġifieri l-mard mentali jibda ta’ età iżgħar. Hemm ċans li din il-marda kienet toħroġ iktar tard f’ħajjithom, imma l-fatt li din tibda qabel, meta jkollhom 24 sena b’kuntrast ma’ meta jkollhom 45 sena, hemm biżżejjed evidenza li turi li l-kannabis għandha effett fuq il-moħħ. U żżid ukoll ir-riskju ta’ psikożi.

ONOR. CLAUDIO GRECH: Meta l-Gvern qiegħed jipproponi li jżid – skont id-dokument li ħareġ – il-kwantitajiet minn 3.5 grammi li hemm illum għal 28 gramma, u mbagħad sa seba’ grammi ma jkun hemm l-ebda sanzjoni, essenzjalment ifisser li ma jkun hemm l-ebda konsegwenzi, lanqas penali amminstrattivi. Mill-perspettiva tagħkom bħala Assoċċazzjoni li titrattaw qasam li huwa relatat direttament, x’taħsbu intom li huwa l-messaġġ li qiegħed jingħata lis-soċjetà meta inti qiegħed tagħmel dawn it-tip ta’ bidliet?

DR ALOISIA CAMILLERI: Il-messaġġ huwa wieħed ta’ normalizzazzjoni tal-użu tas-sustanza. Fl-aħħar mill-aħħar hija din li naħsbu li se twassal għal aktar użu għax jekk aħna qed ngħidu li għax aħna nużaw qisu li kulħadd juża imma fil-verità mhux kulħadd juża! Imma għax min juża jagħmel iktar ħoss, allura l-influwenza tiegħu fuq il-policy qiegħda tkun ikbar minn ta’ dak li ma jużax jew minn ta’ dak li juża u kellu effetti ħżiena u minħabba l-istigma li teżisti jispiċċa ma jitkellimx fuqha! Mela jekk qed ngħidu li qed nilliberalizzaw l-użu, tant li jista’ jkollok sa 28 gramma, li hija kwantità konsiderevoli, il-messaġġ li ovvjament se nagħtu huwa li din mhijiex xi ħaġa serja! Imma fil-verità hija xi ħaġa serja. 

Fil-pajjiż hawn ħafna miżinformazzjoni u misunderstandings fuq id-differenza bejn l-użu mediċinali u l-użu rikreazzjonali tal-kannabis. Peress li għaddiet il-liġi tal-kannabis mediċinali ħafna nies jaħsbu li ladarba l-kannabis tista’ tintuża bħala mediċina, mela allura mhijiex ħażina. Imma fil-verità, anke mediċini mill-familja tal-eroina jintużaw b’mod mediċinali imma ma jfissirx li l-eroina mhijiex ħażina. Allura sa ċertu punt dan bagħat mixed messages, probabilment b’mod mhux intenzjonali, imma dak li ġara, u dak li jkun jaħseb li ġaladarba l-kannabis tista’ tintuża bħala mediċina, mela allura din ma tistax tkun sustanza ħażina. Imma fil-verità mhuwiex hekk. 

Aħna nafu li r-riċerka hija fuq ftit kondizzjonijiet li l-kannabis taħdem b’mod mediċinali. Min jużaha b’mod mediċinali mhux qed jużaha biex jieħu dak is-sens ta’ ewforija imma qed jużaha biex ineħħi l-iskomdu tas-sintomu li għandu. Jiġifieri ma nistgħux inqabblu dawn l-affarijiet ma’ xulxin. Allura importanti ħafna li jekk se ssir xi bidla, jekk se żżid il-liberalizzazzjoni, irid ikun hemm kampanja edukattiva, li ma tkunx biased, li tkun ibbażata fuq l-evidenza u fuq ix-xjenza, u li tilħaq lil kulħadd, lill-etajiet differenti kollha tas-soċjetà.

DR NIGEL CAMILLERI: Naħseb li dak li qed tgħid huwa importanti ħafna. Għandna ħafna mediċini li nużawhom għal skop mediċinali imma jistgħu jiġu abbużati. Hemm l-istimulanti li nużawhom fit-tfal. Hemm min juża ċertu ammont ta’ stimulanti u jispiċċaw bil-problemi. Mhux għax nużaw il-morfina allura tista’ tmur tieħu l-eroina fit-triq għax ovvjament id-dożi huma differenti, is-sustanzi huma differenti u huma mħalltin b’mod differenti. Naħseb li l-edukazzjoni hija importanti ħafna. There is safe prescribing u għalhekk nistaqsu lit-tabib għar-riċetta, and then there is free use. Id-dożi huma kompletament differenti. 

ONOR. MARIA DEGUARA: Inti semmejt il-kannabis mediċinali. L-ammonti li jiġu preskritti huma ta’ madwar 1200 u 1300 which means when you compare the medicinal use of cannabis as compared to the whole population, it is already showing that it is not one of these drugs ... And you can confirm it much more than I do. If you are taking medicinal cannabis you might as well take the recreational cannabis but these are two completely different things. Apparti li t-taħlita hija kompletament differenti. 

Dr Nigel Camilleri, inti mbagħad staqsejt jekk humiex se jagħtu xi fondi għas-saħħa mentali. Naħseb li taqbel perfettament li at the present situation, plus the complications of COVID-19, mental health issues have increased and we are finding it very difficult to control the problem because of lack of professionals, lack of money, lack of services and everything was going berserk during the COVID-19 time. So, I do not think that by increasing the money towards mental health will help in the cannabis situation. I think that we would need a significant increase to get mental health services in the right place. 

If we are going to incease it more, by legalising cannabis, within ten years things are going to explode! So, financially I think we are in for big money. From your point of view, being a specialist in this section, what are your comments on the excuse that we are using by saying we are going to put more money in this sector? Or if we are going to put more money, first we have to bring up to our standards what is really needed by mature mental health. Or are we going to increase this even more?

DR NIGEL CAMILLERI: We are thinking of legalising. If this is going to take place, we need to be aware of the bigger picture. So, what is being put in place to address the issues which will stem from legalising further cannabis? If we are going to have more young people who are going to get ill, and also older people getting ill ... We already know that the mental health services are already inundated with work! At the moment for the services given to children we have a waiting list of over a year so they can be seen by a psychiatrist. Probably there is also a long waiting list for the adult services. Mental health services are poorly subsidized, and the State is not great. 

In some countries where they have spoken about legalisation of cannabis, they have put aside a hypothetical tax that says if you are going to be earning a certain amount from cannabis, then a certain percentage is going to go directly into the mental health budget for mental health service or for an educational campaign. Obviously, we do not want more people using cannabis, but we want more people to use positive coping strategies. At some point we all do use some coping strategies. Wara ġurnata xogħol hemm min jieħu tazza inbid bħala coping strategy u hemm min ipejjep joint. There are different effects. Hemm min pereżempju jilgħab logħba futbol jew imur jiġri ġirja. Those are coping strategies. I think that as a nation we should focus on the health of the nation by focusing on positive coping strategies. We already have a high level of obesity and diabetes in Malta is one of the highest! I think that as doctors we are looking at the health of the nation. That is our aim. We want our people to be better and to be healthier.

ONOR. DAVID AGIUS: Qiegħed nara l-position statement tagħkom. Inkun qiegħed ngħid sew li it is endorsed by 10 associations? Jiġifieri dawn qegħdin jaqblu ma’ din il-pożizzjoni li ressaqtulna?  

DR NIGEL CAMILLERI: Iva.

ONOR. DAVID AGIUS: Il-pożizzjoni tagħhom hija simili għal din? Hux hekk?  

DR NIGEL CAMILLERI: Huma raw id-draft tagħna u they endorsed it. Kien hemm il-Malta College of Obstetrics and Gyneacologists li bagħtulna l-emenda fuq tal-pre-natal. Imma iva, our position statement has been endorsed by all.

ONOR. DAVID AGIUS: Jiġifieri jekk qed nitkellmu fuq l-età u fuq it-THC dawn qegħdin jaqblu fuq dak li qed tgħidu. Jien qiegħed nifhem ukoll li kannabis bħala sigarett li tpejjep u joħroġ id-duħħan, eċċ. Issa allura dan għandu l-istess effett bħal ta’ sigarett normali? Fis-sens li jekk xi ħadd qiegħed f’kamra jpejjep joint u jien qiegħed ħdejh u ma npejjipx, bid-duħħan li nkun qiegħed nibla’, se nkun qiegħed nieħu l-istess effetti ta’ min qiegħed ipejjep dak il-joint? Jekk hemm raġel u mara jpejpu joint id-dar u hemm it-tfal maġenbhom, dawn se jiġu affettwati wkoll? 

DR ALOISIA CAMILLERI: Il-kimika tat-THC mhux se tasal fis-sistema tat-tfal. Lit-tfal se taffettwahom indirettament minħabba l-mod ta’ kif il-ħaxixa se taffettwa l-imġiba tal-ġenituri. Aħna rajna każijiet ta’ tfal li raw abbuż domestiku waqt li xi ħadd mill-ġenituri kien intossikat! Rajna każijiet ta’ vjolenza waqt li xi ħadd mill-ġenituri kien intossikat! Rajna persuni li weġġgħu serjament ħafna taħt l-effett tal-ħaxixa! Ħafna nies jgħidu li bil-ħaxixa qatt ma tista’ tmut għax din mhijiex bħall-eroina u l-kokaina. Fil-verità dan mhuwiex minnu. Jekk il-ħaxixa tbiddillek il-mod ta’ kif qed tara d-dinja, forsi taħt l-effett tal-ħaxixa inti taħseb li tista’ ittir u tmur taqbeż minn fuq il-bejt! U ovvjament se tispiċċa tmut. Jiġifieri ma tmutx b’overdose imma tmut b’konsegwenza tal-psikożi li tkun għamlitlek id-droga!

ONOR. DAVID AGIUS: Fil-White Paper hemm ukoll l-idea li wieħed ikabbar il-kannabis fid-dar. Mill-aspett ta’ psikoloġija, isn’t that normalising? Jiġifieri qiegħed tagħmilha bħala xi ħaġa okay, bħalma jista’ jkolli l-fridge, il-freezer u l-fjuri fid-dar, issa jista’ ikolli wkoll pjanta tal-kannabis. Fil-moħħ tagħna dik mhijiex qed tinnormalizza l-affarijiet li kollox sewwa li jkollok minnha fid-dar?

DR ALOISIA CAMILLERI: Il-pożittiv tagħha din hi li l-persuna, ladarba tista’ tkabbar il-pjanta tagħha d-dar m’għandhiex għalfejn tmur għand id-dealer u taf x’inhi tkabbar. Minn dak il-lat ma nistgħux ngħidu li ma nappoġġjawx dik l-idea. Issa jekk għandhomx ikunu erba’ pjanti jew pjanta waħda hija xi ħaġa oħra. Imma qisu li mis-suġġerimenti kollha li hemm fil-White Paper, l-unika ħaġa li verament tbiegħed il-user mid-drug dealer hija proprju dik li jkabbar il-pjanta tiegħu. Naturalment il-ħaġa fiha n-negattiv ukoll għax imbagħad din il-pjanta min se jkollu aċċess għaliha? Speċjalment jekk hemm it-tfal u l-minuri f’din id-dar. Jiġifieri m’hemmx xi ħaġa tajba 100%. 

ONOR. MARIA DEGUARA: Il-fatt li hemm pjanti differenti tal-kannabis which obviously reflects the concentration of THC, how are you going to control that part? If I want to get a high content THC plant, min se jiġi jaraha l-pjanta? Irridu niftakru li dawn mhumiex a clear cut thing.

DR ALOISIA CAMILLERI: L-istess ħaġa bħal meta tpejjep. Inti trid tkun dettaljat fil-liġi dwar x’persentaġġ ta’ THC jista’ jkollok fil-pjanta li qed tkabbar id-dar. 

ONOR. MARIA DEGUARA: Allura m’hemmx passive smoking tal-kannabis?  

DR ALOISIA CAMILLERI: I think there must be some because ...

DR NIGEL CAMILLERI: You will not get high but you will have second hand smoking.
ONOR. MARIA DEGUARA: Defenitely you will not get high, but I think the THC will get into your circulation as well.

DR NIGEL CAMILLERI: It is exposure to smoke, imma naħseb li from a child psychiatric perspective you do normalise it because the same way li għandek il-ħabaq fil-ġnien u se tgħid lit-tfal biex imorru jaqtgħulek ftit ħalli tużah mal-ikel ...

ONOR. MARIA DEGUARA: They get used to it.

DR NIGEL CAMILLERI: Then it is very normal. That is one thing. Xi ħaġa oħra li semmejna fil-position paper tagħna hija how is it going to regularise at work. If it is legal, jien fil-break nista’ noħroġ inpejjep joint u wara nidħol lura u nkompli bix-xogħol tiegħi? Bl-istess mod li noħroġ inpejjep sigarett waqt il-ħin tax-xogħol jew immur nieħu birra jew tazza nbid u wara nerġa’ nidħol lura x-xogħol, issa nista’ noħroġ inpejjep joint? X’inhuwa l-limitu? Can I go back to work? Can I drive? What is the limit for driving? There has never been a recommendation. Mela jekk naħdem b’fork lifter nista’ npejjep joint u wara nkompli naħdem bil-fork lifter? That is when danger happens! This is a mind altering substance. Bl-alkoħol għandek il-limiti kemm tista’ tixrob biex tkun tiflaħ issuq. U għall-ħaxixa se jkun hemm?  

DR ALOISIA CAMILLERI: Sa ċertu punt hemm joħroġ il-paradoss. Inti kif tista’ tgħid li tuża sustanza b’mod responsabbli meta din is-sustanza se tbiddel il-mod ta’ kif inti tieħu deċiżjonijiet responsabbli?! Mela jien nista’ nużaha verament b’mod responsabbli jekk ma nafx eżatt x’effett se jkollha fuqi? U meta jien inkun taħt l-effett tagħha ma nafx jekk iniex kapaċi nkun responsabbli fuq il-ħsibijiet u l-għemil tiegħi?
ONOR. CLAUDETTE BUTTIGIEG: Dr Aloisia, l-ewwel qisek irreferejt għall-fatt li l-effett tal-kannabis inaqqaslek is-sens tar-responsabilità tiegħek stess. Allura bħala ġenitur jista’ jkollok tarbija li tkun fil-periklu u inti lanqas biss tinduna? Qed ngħidu hekk? Jew ma tirrealizzax kemm huwa perikoluż dak il-periklu?

DR ALOISIA CAMILLERI: Ovvjament jiddependi kemm se tuża l-omm. Hemm gradi differenti ta’ persuni li jużaw. Issa jekk għandek omm li l-ħin kollu tpejjep joint wara l-ieħor jista’ jkun li se titraskura l-kura tat-tarbija. Imma jekk għandek omm li pejpet joint ma jfissirx li se tkun il-ħin kollu irresponsabbli għat-tarbija tagħha, tant li t-tarbija se tkun f’periklu eminenti għax mhux se tagħtiha tixrob, mhux se tbidlilha, eċċ. Jiddependi mill-ammont tal-użu.

DR NIGEL CAMILLERI: Din mhijiex xi ħaġa bajda jew sewda imma ovvjament jekk tpejjep ħafna l-ħaxixa hemm ċans li tiżviluppa amotivational syndrome. Iktar ma tpejjep inqas se tkun attiv jew se tnaqqas l-interess. Nafu li jekk tpejjep ħafna ħaxixa hemm iktar ċans ta’ post-natal depression u anxieties. Indiretttament tista’ taffettwa wkoll lit-trobbija tat-tfal, imma kif qalet Dr Aloisia Camilleri, nimmaġina li hemm ħafna nisa u rġiel li jpejpu and they are still functional in life. As I said this is not black or white. 

ONOR. DAVID AGIUS: Grazzi ħafna tal-ħin tagħkom. 

IĊ-CHAIRPERSON: Jekk ma fadalx aktar mistoqsijiet nistgħu nikkonkludu hawnhekk din id-diskussjoni. Aħna niltaqgħu bħal-lum ġimgħa b’mistiedna differenti. Nirringrazzjakom.  

Fis-6.00 p.m. id-diskussjoni fuq is-suġġett ġiet fi tmiemha u l-Kumitat aġġorna għal data u aġenda li jiġu komunikati aktar tard.  


